
సుముఖుండు తాలపాశుఁడు గవాక్షుండు - కుముదుఁడు జ్యోతిర్ముఖుఁడు సుషేణుండు

దధిముఖుఁడును వేగదర్శి రంభుండు - గ్రథనుండు ధూమ్రుండు గంధమాదనుఁడు

తారుండు క్రోధనతపనప్రజంఘ - ఘోరాక్షజంఘాలగోముఖవిముఖ

పనససన్నాదసంపాతీంద్రజాల - వినుతసుదంష్ట్రకశ్వేతదుర్ముఖులు

వీ రాదిగాఁ గల వీరవానరులు - దారుణాకారు లుదగ్రవిక్రములు

ధరణీధరములు తరువులుఁ గొనుచు - నారూఢభుజసత్త్వు లై మింటి కెగసి3960

యట్టహాసంబుల నార్పుల దిక్కు - లట్టిట్టు గాఁగ బ్రహ్మాండంబు పగుల

నినసుతు విడిపింత మెట్లైన ననుచు - దనుజునిపైఁ బడఁ దమకించునపుడు

కరమెత్తి వలదని కరువలిసుతుఁడు - వరనీతిమతి గాన వారి కిట్లనియె.

“భానుతనూజుఁ డుద్భటశూరవర్యుఁ - డూనిన మూర్ఛచే నున్నాఁడు గాని

యామూర్ఛఁ బాసిన నాత్మలోఁ దెలిసి - యామహాత్ముఁడు వచ్చు నటుగాన మనము

విడువని యసురచే విడుపించుకొన్నఁ - గడులాఘవంబునఁ గపికులేశ్వరుఁడు

మదిలోన నెప్పుడు మఱగుచునుండు - నిది విచారము కాదు యించుక సైఁచుఁ

డటు చూడ నీలోన నతఁడు రాకున్నఁ - గుటిలంపురావణకుంభకర్ణులను

జటులవిక్రములైన సకలరాక్షసులఁ - బటుముష్టినిహతుల భగ్నంబు చేసి

హాటకదీప్తుల నలరెడు నేడు - కోటలు లంకయుఁ గూలంగఁ దన్ని

ప్రళయంబు నొందించి భానుజుఁ గూడి - చలము కోపము మీఱఁ జనుదెంత మెలమి"

వినువీథి నత్యంతవేగులై దనుజు - వెనుకొని పోవ నావిధ మెఱుంగకయ

అటఁ గుంభకర్ణుండు నర్కజుఁ గొనుచుఁ - బటురయంబునఁ జొచ్చె బలియుఁడై లంక

“యిటు పట్టుపడితినే యీదైత్యుచేతఁ - బటుతరమూర్ఛచేఁ బడి యింతతడవు"

అని కరములఁ బట్టి యాదైత్యుచెవులు - పెనచి తమ్మెలతోడఁ బెఱికిరాఁ దిగిచి

		 ఈ పేజీలో చివరి మార్పు 16 ఫిబ్రవరి 2024న 21:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

